
Shrikrishna Kavacham

શ્રીકૃષ્ણકવચમ્

પ્રણમ્ય દેવં વિપ્રેશં પ્રણમ્ય ચ સરસ્વતીમ્ ।
પ્રણમ્ય ચ મુનીન્ સર્વાન્ સર્વશાસ્ત્રવિશારદાન્॥ ૧॥
શ્રીકૃષ્ણકવચં વક્ષ્યે શ્રીકીર્તિવિજયપ્રદમ્   ।
કાન્તારે પથિ દુર્ગે ચ સદા રક્ષાકરં નૃણામ્ ॥ ૨॥
સ્મૃત્વા નીલામ્બુદશ્યામં નીલકુઞ્ચિતકુન્તલમ્  ।
બર્હિપિઞ્છલસન્મૌલિં    શરચ્ચન્દ્રનિભાનનમ્॥ ૩॥
રાજીવલોચનં રાજદ્વેણુના ભૂષિતાધરમ્ ।
દીર્ઘપીનમહાબાહું  શ્રીવત્સાઙ્કિતવક્ષસમ્॥ ૪॥
ભૂભારહરણોદ્યુક્તં કૃષ્ણં ગીર્વાણવન્દિતમ્ ।
નિષ્કલં દેવદેવેશં નારદાદિભિરર્ચિતમ્  ॥ ૫॥
નારાયણં જગન્નાથં મન્દસ્મિતવિરાજિતમ્ ।
જપેદેવમિમં ભક્ત્યા મન્ત્રં સર્વાર્થસિદ્ધયે ॥ ૬॥
સરર્વદોષહરં પુણ્યં સકલવ્યાધિનાશનમ્ ।
વસુદેવસુતઃ પાતુ મૂર્ધાનં મમ સરર્વદા ॥ ૭॥
લલાટં દેવકીસૂનુઃ ભ્રૂયુગ્મં નન્દનન્દનઃ ।
નયનૌ પૂતનાહન્તા નાસાં શકટમર્દ્દનઃ ॥ ૮॥
યમલાર્જુનહૃત્કર્ણૌકિ  કપોલૌ નગમર્દ્દનઃ ।
દન્તાન્ ગોપાલકઃ પોતુ જિહ્વાં હય્યઙ્ગવીનભુક્  ॥ ૯॥
ઓષ્ઠં ધેનુકજિત્પાયાદધરં કેશિનાશનઃ ।
ચિબુકં પાતુ ગોવિન્દો બલદેવાનુજો મુખમ્॥ ૧૦॥
અક્રૂરસહિતઃ કણ્ઠં કક્ષૌ દન્તિવરાન્તકઃ ।
ભુજૌ ચાણૂરહારિર્મે કરૌ કંસનિષૂદનઃ॥ ૧૧॥

વક્ષો લક્ષ્મીપતિઃ પાતુ હૃદયં જગદીશ્વરઃ ।
ઉદરં મધુરાનાથો નાભિં  દ્વારવતીપતિઃ॥ ૧૨॥
રુગ્મિણીવલ્લભઃ પૃષ્ઠં જઘનં શિશુપાલહા ।
ઊરૂ પાણ્ડવદૂતો મે જાનુની પાર્થસારથિઃ ॥ ૧૩॥
વિશ્વરૂપધરો જઙ્ઘે  પ્રપદે ભૂમિભારહૃત્ ।
ચરણૌ યાદવઃ પાતુ પાતુ વિઘ્નોઽખિલં વપુઃ॥ ૧૪॥
દિવા પાયાજ્જગન્નાથો રાત્રૌ નારાયણઃ સ્વયમ્ ।
સરર્વકાલમુપાસીરિસ્સર્વકામાર્થસિદ્ધયે॥ ૧૫॥
ઇદં કૃષ્ણબલોપેતં યઃ પઠેત્ કવચં નરઃ ।
સર્વદાઽઽર્તિભયાન્મુક્તઃ   કૃષ્ણભક્તિં  સમાપ્નુયાત્॥ ૧૬॥
ઇતિ શ્રીકૃષ્ણકવચં સમ્પૂર્ણમ્ ।

